
 Rezyme 

Maqolada 75 nafar ginekologik bemorlar simultan operatsiyalarida kombinirlangan spinal-

epidural anesteziyadan (KSEA) foydalanish natijalari jamlangan. Tadqiqot 2022-2024 yillar 

oralig‘ida Samarqand davlat tibbiyot universitetining ko‘p tarmoqli klinikasida o‘tkazildi. KSEA 

ko'p komponentli umumiy anesteziya bilan solishtirilib tahlil qilindi. Operatsiya davomida markaziy 

va periferik gemodinamikaning ko'rsatkichlari kardiomonitoring orqali kuzatildi: EKG, Sp02, puls, 

qon bosimi (kardiomonitor "EDAN elteV6", Germaniya). Tadqiqot avvalgi anesteziyning 

samaradorligini ko‘rsatdi. Olingan ma’lumotlar vegetativ blokning ishonchliligini, stressga qarshi 

himoyani va kompensator moslashuv gemodinamik muvozanat barqarorligini ko‘rsatadi.  

Каlit su'zlar: kombinasiylashgan spinal-epidural anesteziya, simultan tashriх, ginekologiya. 

 Резюме 

В исследовании были изучены 75 пациентов при симультанных гинекологических 

операциях, которым проводилась комбинированная спинально-эпидуральная анестезия. 

Исследование проводилось в многопрофильной клинике СамГМУ г. Самарканд, 

Узбекистан в период с 2022 по 2024 гг. Анализировали КСЭА в сравнении с 

многокомпонентной общей анестезией. Во время операции контролировали показатели 

центральной и периферической гемодинамики методом кардиомониторинга: ЭКГ, Sp02, 

пульс, АД (кардиомонитор "EDAN elteV6", Германия). Результаты проведенной КСЭА 

показали эффективность и стабильность гемодинамики и вегатативной 

реактивности организма. 

Ключевые слова: комбинированная спинально-эпидуральная анестезия, 

симультанная операция, гинекология. 

 Resume 

The study included 75 patients who underwent combined spinal-epidural anesthesia during 

simultaneous gynecological surgeries. The study was conducted in the Multidisciplinary clinic of 

Samarkand State Medical University, Samarkand, Uzbekistan, between 2022 and 2024. CSEA was 

analyzed and compared with multimodal general anesthesia. During the operation, we monitored 

central and peripheral hemodynamic parameters using the cardiac monitoring method: ECG, Sp02, 

pulse, and BP (cardiac monitor “EDAN elteV6,” Germany). The results of the CSEA demonstrated 

the efficiency and stability of the hemodynamic and autonomic reactivity of the organism. 

Key words: combined spinaI epidural anesthesia, simultaneous operations, gynecologia. 

 

Dolzarbligi 

    eyingi 30 yillikda regionar anesteziya usullaridan  foydalanishga  qiziqish  tobora  oshmoqda. Bu  

    usuldan foydalanish xirurgiya, travmatologiya, urologiya va ginekologiya amaliyotida ham o‘rni 

beqiyosdir.Bu holatni o‘tkir og‘riq patofiziologiyasini zamonaviy qarashlar bilin tushintirish ,ya’ni 

samarali anesteziyani ta’minlashda orqa miyani nositseptiv ta’sirotlardan himoya qilish juda muhimdir 

[1,2,3].  
Bu muammoni hal qilishda anesteziologik qo‘llanmani shunday usulini tanlash kerakki, u reflektor 

yoyning afferent zvenosini blokada qilish bilan, efferent impulsatsiya mexanizmini qo‘shimcha 

aktivlashishini oldini oladi, anesteziologik ta’minotni komponenti sifatida regionar anesteziya qo‘llanilishi 

e’tiborga loyiq. Ginekologiyadagi simultan operatsiyalarni xususiyatlari odatda bemorlarni yoshi katta 

bo‘lib, ularda turli xil hamroh kasalliklar mavjudligi organizmni kompensator- moslashuv imkoniyatini 

pasaytiradi [7,12]. 

Operativ aralashuvda operatsion shikastning yirik sohani egallashi (motor-sensor blok darajasini ThVI-

SII oralig‘ida tarqalishini talab qiladi) va uzoq davom etishini hisobga olish zarurdir.Ammo ananaviy 

markaziy neyroaksial blokada (MNAB) kamchilikdan holi emas, bu esa uning keng qo‘llanilishini 

chegaralaydi: spinal anesteziya vaqti, spinal blokning ehtiyojsiz keng tarqalishi shular jumlasidandir 

[4,5,8].  

Epidural anesteziyaning asosiy kamchiliklaridan mahalliy anestetiklarni nisbatan katta dozalarda talab 

qilinishi, blok rivojlanish yashirin davrini uzoq davom etishi, mator-sensor blok darajasining yetarli 

bo‘lmasligi oqibatida anesteziya noadekvatligi kabilardir. Bundan tashqari MNABning yechilmagan 

muammolari gemodinamik buzilishlar, punksiyadan keyingi bosh og‘riqlarning uchrab turishi bu usulni 

ham umuman xavfsiz deb bo‘lmaydi. Kombinatsiyali spinal-epidural anesteziya (KSEA) ni qo‘llash bilan 

spinal va epidural anesteziya afzalliklari hamkorlikda uning imkoniyatini oshiradi. Ular bilan bog‘liq 

kamchilik va asoratlarini esa kamaytiradi [9,12,13,]. 

Tatqiqot maqsadi: Kombinatsiyali spinal-epidural anesteziyani ginekologik simultan operatsiyalarda 

qo‘llanilish samarasini o‘rganish va baholash. 

 

Tekshirish material va usullari 

SamDTU ko’p tarmoqli klinikasining ginekologiya bo‘limida 65 ayolda o‘tkazilgan simultan 

operatsiyalarda KSEA effekti o‘rganildi. Bemorlaring yoshi 40-dan 65 – gacha (o‘rtacha 51,56) ni tashkil 

qildi. Anesteziya xavfi ASA bo‘yicha 45 bemorda II klass, 25 bemorda III klass va 5 bemorda IV klass 

bilan baholandi. O‘tkazilgan ginekologik simultan operatsiyalar buyicha taqsimlanishi: total gisterektomiya 

va oraliq plastikasi-25, subtotal gisterektomiya va kistomektomiya - 22, ventrofiksatsiya va oraliq plastikasi 

15, va b.q.-3 nafarni tashkil qildi. Qo‘llanilgan anestezining ta’minot effektini baholash uchun bemorlar 2 

guruhga (asosiy va nazorat) ajratildi. Asosiy I guruhda 40 bemorga KSEA anesteziologik ta’minotning 

asosiy komponenti sifatida qo‘llanildi [11,16,23].  

Nazorat II guruhda 25 bemorga operatsiyalar umumiy anesteziya (UA) ostida o‘tkazildi. Bunda 

izofluran, ketamin, tiopental natriy, propofol anestetiklari, NLA preparatlari, mushak relaksantlaridan 

arduan qo‘llanilib mioplegiya fonida o‘pka sun’iy ventilyatsiyasi (O‘SV) kislorod-havo aralashmasi bilan 

narkoz nafas uskunasi Mindray WATO-EX-35 yordamida normoventilyatsiya rejimida o‘tkazildi. Har 

ikkala guruhlarda operatsiyalarning o‘rtacha davomiyligi 1,5 - 2,5 soatni tashkil qildi. Yo‘qotilgan qon 

hajmi esa I guruhda sezilarli darajada kam bo‘ldi. Premedikatsiya uchun kechqurun sedativ vositalar, 

anesteziyadan 30-40 daqiqa avval atropin 1mg gacha, morfin yoki promedol 10 mg, dimedrol 10 mg va 

ayrim holatlarda 10 mg sibazon qo‘llanildi. KSEA qo‘llanishdan 1 soat oldin infuzion terapiya kristalloid 

va colloid (gidroksietil kraxmal preparatlaridan) eritmalari 3:1 yoki 2:1 nisbatda o‘rtacha 10-15ml/kg 
hajmda o‘tkazildi. Punksiya sathini tanlashda (LII-LIV oraliqlardan) mo‘ljallangan operatsiya hajmi hisobga 

olindi. Bemor yonbosh yotgan holatda aseptika qoidasiga rioya qilgan holda mahalliy anesteziya (0.5%- 10 

K

440 ISSN 2181-712X. EISSN 2181-2187  «Òèááè±òäà ÿíãè êóí» 1 (75) 2025



ml novokain) ostida maxsus ikki teshikli Tuoxi (G18) (Espocan, “B. Braun”, Germaniya) ignasi bilan 

epidural bo‘shliq punksiya qilindi [11,17, 25].  

Keyin shu igna teshigi orqali uzunroq spinal igna (G26) bilan subaroxnoidal bo‘shliq punksiya qilindi. 

Shaffof orqa miya suyuqligi tomchilagandan keyin, 0,5% li 2-3 ml (10-15mg) Longokain Xevi 

(Ukraina)eritmasi yuborildi va spinal igna olib tashlanib Tuoxi ignasi orqali epidural bo‘shliqqa 

mikrokateter 5-6 sm kranial yo‘nalishda kiritilib fiksatsiya qilindi. Lidokainning dastlabgi dozasi o‘rtacha 

60-100 mg operatsiya boshlanib 1,5-2 soatdan keyin epidural bo‘shliqqa kateter orqali yuborildi. Lekin 

spinal anesteziya klinikasi sustlashganda, keyinchalik esa har 30-45 daqiqada takrorlandi. Bunda asosan 

sensor blok chuqurligi, AQB va puls ko‘rsatgichlari hisobga olindi. Sensor blok tarqalishini taktil 

sezuvchanlik yo‘qolishi(“Pin prink” testi) bilan baholandi. Anesteziya davomida yuz niqobi orqali kislorod 

ingalyatsiyasi (5-6 l/min) o‘tkazildi.Sedatsiya sifatida operatsiya vaqtida kvanadeks 100-200 mkg 

fiziologik eritmada titirlab vena ichiga infuziyasidan foydalandik. Intraopersion monitoring: EKG, SpO2, 

puls, AQB (kardiomanitor “Triton”, Rossiya) kabilar nazorat qilindi. Simpatoadrenal tizim reaksiyasini 

baholashda noradrenalinni siydik orqali ajralish tezligi hisobga olindi. Gipotalamo –gipofizaradrenokortikal 

tizim reaksiyasini kortizolning qon zardobidagi miqdoriga (immunoferment usuli) asosan baholandi. 

Natijalar variatsion statistika usuli Styudent kriteriyasi bo‘yicha tahlil qilindi. 

 

Natijalar va tahlili 

Subaraxnoidal anesteziya 8,0±0,3 daqiqadan keyin boshlandi.Tashqi nafas faoliyati buzilish belgilari va 

ishonchli SpO2 o‘zgarishlari anesteziya jarayonida kuzatilmadi(1- jadval). 

1- jadval. 

Ginekologik simultan operatsiyalarda gemodinamik ko‘rsatgichlarning o‘zgarishi(M±m) 

 

Tekshirish 

bosqichlari 
 

 

 

Guruhlar 
 

Ko‘rsatgichlar 

Zarb 

hajmi.m 
 

 

Qon ayla 

nishi ning 

minut 

lik hajmi 
 

Umumiy 

periferik 

qon 

tomir lar 

qarshi 

ligi 

din*s*sm 

YuUS 1 

daqiqada 
 

 

ABo‘r, 

mm sim ust 
 

Operatsiya 

dan oldin 

Asosiy(n=40) 

Nazorat(n=25) 

70,5±2,1 

75,1±5,0 

5,8±0,1 

5,9±0,2 

1546±150 

1431±144 

82.0±4,1 

78,2±2,0 

111,2±2,1 

105,6±3,5 

Operatsiya 

ning boshida 

Asosiy(n=40) 

Nazorat(n=25) 

81,1±3,5* 

71,8±2,8 

6,0±0,2 

6,1±0,3 

1229±125* 

1417±120 

74,0±3,1* 

84,5±3,0 

92,2±2,7* 

108,1±4,0 

Jarohatgacha  
Asosiy(n=40) 

Nazorat(n=25) 

83,1±3,7* 

77,3±4,1 

6,0±0,2 

5,9±0,2 

1146±105* 

1209±117* 

72,0±3,5* 

76,9±2,1 

86,0±2,7* 

87,2±3,0 

Operatsiya 

ning jarohatli 

bosqichida 

Asosiy(n=40) 

Nazorat(n=25) 

80,1±4,1* 

70,0±3,8 

5,8±0,1 

6,1±0,3 

1205±110* 

1312±142 

73,2±3,7* 

86,6±2,6* 

87,4±3,3* 

100,1±9,9* 

Operatsiya 

tugaganda 

Asosiy(n=40) 

Nazorat(n=25) 

84,5±4,0* 

68,1±2,1 

5,9±0,2 

5,5±0,1 

1140±101* 

1401±157 

70,1±2,9* 

80,34±4,7 

84,1±2,6* 

96,4±3,5 

Izoh. 1-2 jadvallarda *- ichki guruh ichidagi dastlabki ko‘rsatgichlar bilan solishtirganda ishonchli 

farq (p < 0,05). 
Gemodinamika ko‘rsatgichlari o‘zgarishini o‘rganishda, asosiy guruh bemorlarida operatsiya 

boshlanishida ishonchli ravishda zarb hajmi (ZH) 15% ga oshganligi, umumiy periferik tomirlar qarshiligi 

21% kamayishi fonida ro‘y berdi, lekin minutlik qon aylanish hajmi (MQH) sezilarli o‘zgarmadi. Bu 

holatni yurak-qon tomir tizimining kompensator moslashuv reaksiyasi deb tushuntirish mumkin. Buni 

EKGda miokard gipoksiyasi kuzatilmaganligi ham tasdiqlaydi. 

 Asosiy guruhda shu singari gemodinamik o‘zgarishlari tekshirishning barcha etaplarida kuzatildi. AQB 

me’yori vazopressorlarsiz infuzion terapiya bilan boshqarildi. Kamdan – kam hollarda mezaton 

eritmasining minimal dozasi (1%-0,1-0,2 ml+fiziologik eritma 10 ml titirlab) effekt berdi. Tekshirish 

jarayonida nazorat guruhidagi gemodinamik o‘zgarishlar ishonchli ravishda yurak urishlar sonini va AQB 

oshishi,ayniqsa operatsiyaning travmatik etapida yaqqol aniqlandi (2- jadval).  

2- jadval. 

 

Tekshirilgan guruhlarda noradrenalin ekskresiyasi va kortizol konsentratsiyasining o‘zgarishi 

(M±m) 

Tekshirish bosqichlari  Guruhlar  
Noradrenalin 

(mocha), n/mol/l 

Kortizol 

(plazma), mmol/l 

Boshlang‘ich 

ko‘rsatgichlar  

Asosiy (n=40) 

Nazorat (n=25) 

6,2±0,9 

5,7±0,5 

390±35 

435±40 

Opersiyaning jarohatli 

bosqichi  

Asosiy (n=40) 

Nazorat (n=25) 
- - 

450±41 

677±51* 

Operatsiyaning tugashi  
Asosiy(n=40) 

Nazorat(n=15) 

8,1±1,2* 

15,4±2,1 

608±47* 

721±61 

 
Simpatoadrenalin tizimi (2 - jadval) ko‘rsatgichlari reaksiyasini baholashda aniqlandiki, asosiy guruh 

bemorlarida noroadrenalin ekskresiyasi tezligi o‘zgarishi bo‘lmadi, ayni holatda nazorat guruhi bemorlarida esa 

noradrenalin ekskresiyasi ishonchli oshdi, buni simpatik asab tiziminining uyg‘onishdagi reflektor aktivligidan 

deb tushintirish joiz. Kortizol miqdorining ishonchli oshishi ham nazorat guruhi bemorlarida aniqlanib, 

travmatik etapda 54 %ni tashkil qildi, asosiy guruh bemorlarida esa bu hol kuzatilmadi [21,22,24]. KSEA ostida 

operatsiya qilingan bemorlardi operatsiya vaqtida qonda glyukoza miqdori me’yorda saqlandi. Ayni paytda 

umumiy anesteziya ostida operatsiya bo‘lgan bemorlardi qonda glyukoza miqdori oshishiga moyil bo‘ldi va 4,8 

± 0,4 dan 6,5± 0.6mmol/l (r≤0,05) ni tashkil qildi. Noradrenalin, kortizol va glyukoza miqdorining aytarlik 

o‘zgarmasligi KSEA ning antinositseptiv himoya effektini tasdiqlaydi, chunki segmentar blok orqa miya orqa 

shoxlari neyronlarida quzg‘alish jarayonlarini boshlang‘ich bug‘inida o‘tkazuvchanligini o‘zishi ma’lumdir. 

Anesteziya kechishi va operatsiyadan keyingi dastlabki davr tahlili shuni ko‘rsatdiki, tavsiya qilingan usulning 

ijobiy klinik effektlaridan operatsiyadan keyingi ko‘ngil aynishi va qayt qilishning keskin kamayishi aniqlandi, 

jumladan KSEA ostida operatsiya bo‘lgan bemorlarda 21% holatda, UA ostida operatsiya bo‘lgan bemorlarda 

esa 46% holatlarda kuzatildi. Punksiyadan keyingi bosh og‘riqlarni bo‘lmasligi epidural anesteziya vaqtida 

kiritilgan mahalliy anestetikning o‘sha sohada bosimning oshishi bilan bog‘liq deb izohlash mumkin. Shuni ham 

ta’kidlash lozimki EA ni operatsiyadan keyingi uzaytirilgan epidural analgeziyani ta’minlashda ham o’rni 

sezilarli darajadadir. Ichaklar parezi, nafas depressiyasi kuzatilmaydi, diurez stimulyatsiyasi yaxshilanadi, 

bemorlarni ertaroq aktivlashtirib, shifoxonadan barvaqt chiqishini ta’minlaydi, iqtisodiy effekti ham 

yetarlichadir. 

 

Xulosa 
1. Kombinatsiyali spinal-epidural anesteziyani qo‘llash yetarli va ishonchli ravishda operatsion shikastlardan 

bemorni ishonchli himoya qiladi. 

2. KSEA operatsion shikastlar bilan bog‘liq salbiy neyrogumoral, gemodinamik va bioximik o‘zgarishlarni 

oldini oladi. 

3. KSEA o‘tkazilganda ro‘y berish mumkin bo‘lgan gemodinamik buzilishlarni oldini olishda bemorlarni 

to‘g‘ri tekshirib tanlash, adekvat infuzion terapiya- gidroksietil kraxmal preparatlaridan unumli foydalanish 

lozim. 

4. KSEA qo‘llash punksiyadan keyingi bosh og‘riqlarni keskin kamaytiradi. 

5. Uzaytirilgan epidural analgeziya operatsiyadan keyingi davrda samarali og’riqsizlantirish imkonini yaratadi. 

6. Ginekologik simultan operatsiyalarida KSEA ni alternativ variant sifatida qo‘llash tavsiya etiladi. 

